
GOUVÈNÈ CUOMO ANONSE CULINARY INSTITUTE OF AMERICA KÓM PATNÈ 

EDIKASYON POU PWOGRAM TASTE NY 
 

Eta ak Kolèj pou fè patenarya nan pwomosyon pwodui Manje ak Bwason New 
York 

 
Gouvènè Andrew M. Cuomo jodia te nome Culinary Institute of America yon patnè 
edikasyon pou pwogram Taste NY atravè yon patenarya ant Eta ak kolèj yo pou 
pwomote endistri manje ak bwason New York. Culinary Institute of America, sa ki baze 
nan Hudson Valley, pral travay etwatman avèk Depatman Agrikilti ak Mache Eta New 
York sou plizyè inisyativ pou pwomote sansibilizasyon sou pwodui alimantè eta daprè 
mak Taste NY. 
 
“Eta New York posede kèk nan pi bon pwodui lokal ak machandiz ozalantou, e 
patenarya sa a pral plis ranfòse tout sa endistri manje ak bwason an gen pou ofri,” 
Gouvènè Cuomo te deklare. “Mwen pat ka panse de yon pi bon patenarya pase 
Culinary Institute, baze nan New York, pou travay avèk Taste NY, e map rete tann pou 
m wè pwogram li yo ankouraje pwodui toupatou nan eta. Sa a se yon lòt etap 
administrasyon nou an ap pran pou devlope gwo endistri agrikòl eta epi bay pwodui 
lokal pou kliyan yo toupatou nan mond lan.” 
 
Pandan premye ane patenarya sa a, Culinary Institute la pral kreye pwogram ki sible 
pou amatè pwodui alimantè yo enkli kan antrènman Taste NY ak klas kwizin yonsèl jou 
nan kanpis Hyde Park kolèj avèk yon seri videyo enstriksyon kwizin ki prezante pwodui 
Eta New York yo. Yon restoran kanpis, American Bounty Restaurant, pral òganize 
egalman twa dine agrikilti ki gen tèm Taste NY pandan sezon rekòlt otòn 2015 lan. 
 
Gen posibilite pou patenarya renouvle chak ane e, pandan lap grandi, kolèj la ansanm 
avèk Eta New York pral eksplore posibilite pou itilize paviyon teyat 800 plas Marriott la 
ak sant konferans ki sou kanpis kolèj la pou òganize konferans Taste NY, 
pwogramasyon edikasyon, ak lòt aktivite. 
 
Nan 2014, Taste NY te patisipe nan 58 aktivite toupatou nan eta, avèk plis ankò kap vini 
nan pwochen ane yo: Pwogram lan pral elaji magazen li yo kidonk plis moun ka gen 
aksè a pwodui ki fèt nan Eta New York, yo pral lanse yon nouvo aplikasyon mobil pou 

ede konsomatè yo jwenn atraksyon Taste NY ke yo chwazi e misyon komèsyal 
Gouvènè Cuomo te planifye a pral pwomote pwodui alimantè Eta New York toupatou 
nan mond lan. 
 
Taste NY se yon inisyativ ki te lanse pa Gouvènè Cuomo nan 2013 pou ankouraje 
endistri manje ak bwason New York. Depatman Agrikilti ak Mache sipèvize l e li te kreye 
opòtinite pou pwodiktè lokal yo montre pwodui yo nan gwo aktivite piblik tankou 
chanpyona PGA ak gwo fwa Eta New York. Pwogram lan te ouvè magazen egalman 
nan arè repo Thruway yo ak nan ayewopò vil New York yo, pèmèt vwayajè yo achte 
pwodui ki grandi epi ki fèt nan Eta New York. Apeprè 1,100 konpayi lokal te patisipe nan 
opòtinite sa yo, plis relye pwodui yo ak mache manje ak bwason eta kap grandi a 
konsomatè yo toupatou nan mond lan. 
 
Culinary Institute of America depanse preske $1 milyon chak ane nan pwodui agrikòl 
Eta New York, enkli fwi, legim, ze, pwodui letye, vyann, djondjon, siwo ak myèl. Kolèj la 
te pran tou angajman Fyète New York pou sipòte pwodui agrikòl ak bwason eta e 
restoran li yo pral ogmante apwovizyonman engredyen yo apati pwodui ki fèt epi grandi 
nan eta. Yo prevwa tou pou prezante bwason ki fèt lokalman sou meni bwason epi 
entwodui tèm pla New York ki prepare avèk pwodui sezon ki grandi lokalman. 
 
“Culinary Institute of America fyè pou istwa long nou pou sipòte pwodui Eta New York 
yo,” te deklare Dr. Tim Ryan, Prezidan Culinary Institute of America. “Mwen te rantre 
nan fakilte a pou plis pase 30 ane de sa avèk yon angajman pou entegre jenerozite 
agrikilti eta nou an an pwogram etid kolèj la anvan ‘fèm-a-tab’ te menm yon tèm. 
Kounye a map rete tann pou m travay avèk Gouvènè Cuomo ansanm avèk Depatman 
Agrikilti ak Mache pou ede edike amatè manje yo toupatou nan Empire State ak odela 
sou divèsite pwodui yo ki te fèt isit la nan kote ke nou tout rele lakay nou.” 
 
“Pwogram Taste NY ap pote pwodui agrikòl apati New York nan chak kwen nan eta, 
kreye kwasans ekonomik pou endistri agrikòl enpòtan nou an,” te deklare Komisyonè 
Agrikilti Eta New York Richard A. Ball. “Patenarya sa avèk youn nan pi gwo lekòl kilinè 
nan mond lan sèten pou relye plis konsomatè a gwo pwodui New York yo, e sa pral bay 
anpil biznis yon ranfò pandan lap kreye plis djòb toupatou nan eta. Map rete tann pou 
gwo bagay nou ka kreye ansanm.” 
 
Culinary Institute of America 
Fonde nan 1946, Culinary Institute of America se premye kolèj kilinè nan mond lan. 
Angaje pou kondwi devlopman lidèchip pou sèvis manje ak endistri ospitalite, 
òganizasyon endepandan a bi non likratif CIA ofri pwogram detid dezan nan Art kilinè, 
gastwonomi ak patisri; diplòm katran nan syans jesyon gastwonomik, e etid manje 
aplike; ak edikasyon egzekitif atravè Lekòl Biznis Manje li a. Grasa konferans ak sèvis 
konsiltasyon li a, yo konsidere CIA kòm yon gwoup refleksyon nan domèn sante & 
byennèt, dirabilite, kwizin mondyal & kilti, ak ekselans pwofesyonèl ak inovasyon. Kolèj 
la ofri egalman pwogram sètifika ak kou pou pwofesyonèl ak amatè yo. Rezo mondyal li 
a ki genyen 48,000 ansyen elèv enkli lidè nan chak domèn sèvis manje ak ospitalite. 

CIA gen kanpis nan New York, California, Texas, ak Singapore. Pou jwenn plis 
enfòmasyon, ale sou www.ciachef.edu. 

